
“Profesor Shuteriqgi personalitet i talentuar, njé
univers i pashtershém né disa fusha akademike,
shkrimtar me kulturé té gjeré kombétare dhe
europiane...”/ Kujtimet e “Lasgushit té Bregut”

Nga Lefter Cipa

Profesor Dhimitér Shuterigin e kisha njohur pa u takuar pér sé aférmi,
népérmjet shkrimeve dhe studimeve té tij. Punime qé i kryente dhe
botonte heré pas here népér botime dhe organe, sidomos tek gazeta
javore “Drita”, organ i Lidhjes s& Shkrimtaréve dhe Artistéve. Mé
térhignin artikujt e botuar pér folklorin shqiptar né vecanti, folklorin e
Jugut, té Toskérisé dhe té Labérisé sé madhe, ku mencuria dhe dituria e

tij mé dritésonte shpirtin tim té etur dhe té pasionuar pér folklorin e

0000000

vendeve t& mia, sidomos pér kéngén dhe vallen labo himariote. Eshté
véshtiré qé té gjykohet dikush i panjohur dhe i pa takuar ndonjéher#,
madje pa pasur rastin pér t'i shtrénguar dorén e pérshéndetjes. Mirépo
né shpirtin tim, Dhimitér Shuteriqi kishte béré folené e admirimit. Me

té vértetésish éndérroja té takohesha dhe té€ migésohesha...!

Béhej fjalé pér njé personalitet té vecanté, té cilin uné e imagjinoja si
njé njeri té jashtézakonshém, me virtytet, bukuring, zgjuarsiné dhe
shtat-skalitjen ku spikaste urtésia, maturia dhe durimi. Dégjoja shpesh
prej intelektualéve qé e njihnin, se ishte i ditur dhe i paarritshém. N&

térési, nisa té lexoja veprat e tij t& botuara, g€ nga studimet filologjike,

kritikat letrare, studimet dhe prurjet me té dhéna pér folklorin dhe deri
tek studimet historike. Cdo dité mé rritej vlerésimi, dashuria e heshtur,
admirimi i ploté dhe i hapur né bisedat qé bénim né grupe. Mé pélgente
portreti i tij dhe sidomos ményra e komunikimit dhe e ligjérimit né

intervista né revista, gazeta apo televizion dhe radio.

Kur e ndigja né periudhén e paré té krijimtarisé sime, shpesh thosha e
veten: vértet do ta kem pér fat té njihem dhe té bashkébisedoj e té
migésohem me kété shkrimtar té vendit tim, i cili ¢do dité mé aspironte
ndjenjat e njé moshe djaloshare né fushén e kulturés. Zéri i punés sé
Dhimitér Shuteriqit u dégjua si njé zé i lartésisé sé mesazheve
shpresédhénése, té vazhdimésisé dhe pa ndérprerjes né fushén e
letérsisé shqipe. Ai inkurajoi gjithé intelektualét dhe krijuesit né
arenén kombétare, sepse shkrimtari Shuteriqi ishte njé personalitet i
talentuar. Ai mbartte njé univers té pashterueshém né disa fusha
akademike. [shte njé shkrimtar i kompletuar me njé kulturé té gjeré

kombétare dhe europiane.

Ishte, i pari ndér té parét, qé dritésoi né fushén e trashégimisé
folklorike, si njé docent i dhembshur pér visaret e kombit dhe té
popullit té shumévuajtur. I pércillte té dhénat dhe dashuriné me njé
dritésim té pa mjegulluar, duke depértuar né shekuj té errésirés dhe
zezimit. Ai shfaqej publikisht me njé shpirt plot drité dijeje, kulture,
identiteti dhe pa pérgjunje ndér rrethet e ndryshme dhe né raport me
korrentit e shumta. Shuteriqi, si njé atdhetar i diturisé dhe zgjuarsisé
largpamése, pati kurajén dhe guximin té reflektonte me kujtimet,
studimet dhe krijimtariné shpesh té paarritshme, dimensionet dhe
pérmasat vetjake prej personaliteti. Né njé ndér ditét e bukura, pas
shumé vitesh, pata rastin té takohesha me shkrimtarin e fisme dhe

studiuesin sqimatar. Ishte viti 1971.

Né Tirané zhvillohej Kongresi i VI-té i Partisé sé Punés. Si gjithé grupet
e tjera artistike té Shqipérisé, Grupi Folklorik i Pilurit ishte caktuar pér
té marré pjesé né koncertin jubilar. Ishte néntori olimpik i festave
tradicionale té historisé kombétare. Natyrisht, né ato vite té furtunave
politike, ishte privilegj té zgjidheshe pér njé koncert té tillé. Kishte
kritere t& ndryshme, por spikaste si kryesor prurja artistike. Arritjet
artistike té Pilurit i kishin dhéné mundési té sillte kéngén “Komisar i
kohéve”. Ishte numri mé i madh i pjesétaréve té grupit prej 18 vetash;
gjashté vajza dhe dymbédhjeté burra. Natyrisht entuziazmi dhe mosha
shtonin energjiné dhe shpérfagnin njé temperament artistésh té rinj
gjithé impulse. Kjo térhigte maksimalisht vémendjen e artistéve dhe
shkrimtaréve té vendit t& cilét pérgjithésisht merrnin pjesé né ciklin e

kétyre veprimtarive té fundvitit.

Mbas shumé ditésh provash té tensionuara, njé mbas dite né Pallatin e
Kulturés sé Tiranés, vjen si i dérguar nga Lidhja e Shkrimtaréve dhe

Artistéve. niktari Petrn Knlushta dhe mé kérkon nersanalisht. Pasin



pérshéndetém, u takuam si patrioté nga njé krahing, (ai nga Vunoi dhe
uné nga Piluri), shkuam né bufené e Pallatit pér té piré njé kafe. Né
bisedé e sipér, Petro mé thoté: “I dashur Lefter, nesér né mbas dite, pasi
té mbaroni provat, jeni té ftuar né Lidhjen e Shkrimtaréve dhe
Artistéve, pér njé koncert migésor dhe argétues né sallén e Lidhjes.
Atje do té asistojné shkrimtarét Dhimitér Shuteriqi, Dritero Agolli,
Petro Marko dhe shumé e shumé té tjeré. Do té jeté kénaqési e madhe
edhe pér ju si Grup i Pilurit, por edhe pér neve si Lidhje, sepse éshté né
prag té Kongresit. Késhtu kam besim gé dhe ju e keni t& kénagshme njé
ftesé té tillé gé u béhet nga ana jong, si njé institucion gé i pérket anés

shpirtérore”.

Késhtu u dakorduam pér kryerjen e aktivitetit t€ nesérmen pasdite. Dhe
késhtu u bé. Té nesérmen pasdite shkuam né Lidhje. Salla ishte
mbushur plot e pérplot. Sa hymé né njé mjedis tjetér, tepér rrémbyes,
entuziast dhe me njé gjelbérim shpirtéror. Na u duk vetja se ishim me
krahé. Kushdo na pérshéndeste me fjalé té zgjedhura. Aty ishte vatra e
diturisé kulturore. Kjo mbrémje e paharruar pér ne, koncerti dhe gjithé
pérgézimet ishin merité e Dhimitér Shuteriqit, Dritero Agollit dhe Petro
Markos, si patriot nga Bregu. Por ishte edhe mbéshtetje e shumé té
tjeréve, sidomos kompozitoréve Cesk Zadeja, Pjetér Gacit, Limoz
Dizdarit, folkloristéve e studiuesve Beniamin Kruta si dhe

zévendésministrit té Arsim Kulturés, Mantho Balés.

Kjo ndodhte pasi Grupi i Pilurit ishte vlerésuar gjaté provave e né
vazhdim, pér koncertin e madh qé do té jepesh né 7 néntor, né
mbrémje, né Pallatin e Sportit “Partizani”. Me njé buzégeshje té
grunjté, si ai gruri i pjekur dhe i vesuar nga vesimi i Hénés, gjaté natés,
té cilit né méngjes i derdhen rrezatimet e syrit té diellit, e njéjta gjé
ndodhi edhe me mua. Profesor Shuteriqi ishte i pari nga krerét e
Lidhjes qé pyeti: “Kush éshté Lefteri?” Né kété moment ndjeva njé
rrezatim gjaku né trupin tim. Ishte dicka e vecanté. Profesori mé
rrémbeu dorén dhe mé kishte pérfshiré né njé pérqafim. Ndérkohé qé
pasuam pérgafime dhe me artistét dhe shkrimtarét e tjeré té ndodhur
né até mbrémje né koncertin toné né Lidhje. Ishte njé veprimtari qé

zgjati disa oré.

Ishte njé takim me kureshtjen tong, por dhe té artistéve. Personalitetet
na rrethonin me njé kureshti dashamirése. Pasi u pérshéndeta nga té
gjithé, profesor Cesk Zadeja mé kishte géndruar mé prané. Ndérkohé q@
Petro Marko nuk priti dhe ia nisi kéngés himarjote “Vajzé e valéve”. Té
gjithé, si zogjté e bukur sipér valéve té detit, derdhém simfoniné e
shumeé-zérave té Pilurit, por edhe té zérave pasionanteé té artistéve té
penés. Né ményreé té papritur, Shuteriqi dhe Agolli, hapén bracet e

krahéve té tyre dhe nisén té fluturonin.

NEé kété cast ylberizimi té polifonisé, poeti Xhevahir Spahiu derdhi njé



njé qilim Persian, pérsipér supeve tané. Né mbarim t€ késaj simfonie
shpirtérore, regjisori, “Artisti i Popullit”, me até zérin e tij dramatik,
thérrmonte shkémbinjté e stérallté. Derdhi diksionin e dridhshém duke
théné: “Kjo éshté njé mrekulli shekspiriane! Kété duhet ta montojné ng

skenén e koncertit gé do té japin nesér”.

Njé shtéllungim ere bregase u diktua né sallg, ku secili zinte vendin e tij
e ku do vijonte aktiviteti. Profesor Shuteriqi mé hodhi rishtas krahun sé
bashku me Dritéroin dhe u vendosa mes tyre. Ata té dy si kontér Parisi,
kurse uné si njé dre gérxhi, i rrahur nga breshéri dhe era e sertésuar
népér shtréngatat e viseve té mia. Koncerti i Grupit té Pilurit nisi me
kéngén e paré, “Komisari i kohéve”. Kénga u dégjua me kureshtje té
madhe. Pér Grupin kjo ishte njé prové tepér gjeneralé. Ky koncert né
Lidhje ishte dalje para pérfagésuesve mé té shquar té vlerave
akademike, artistike. Pér heré té paré ne kishim kaq shumé
personalitete té ditura para, té ciléve po u shpalosnim repertorin toné si
grup. Ne sapo ishim shfaqur né skenén kombétare me prurjen dhe

vlerén e njé dukurie té padégjuar né stil dhe né fjalé.

Kishim nisur t& bénim diferencén toné me stilet fosforike té krahinave
té jugut té Shqipérisé. Shtetérisht ishin ngritur problemet e
trashégimisé shpirtérore dhe ato materiale té folklorit toné tradicional.
Pér kété arsye, dégjimi i Grupit té Pilurit ishte me shumé interes pér
studiuesit, hulumtuesit, gjurmuesit, grumbulluesit e kétyre visareve.
Personaliteti qé asistoi dhe mbéshteti kési kuvendesh té artit popullor
shqiptar, duke inkurajuar edhe vazhdimésiné pér té ardhmen, ishte
profesor Shuterigi. Natyrisht nuk pérjashtoj edhe té tjeré té kétyre
fushave. Pas koncertit qé u duartrokit dhe u pélgye pa masé, né ményré
té vecanté nga akademiké e artisté té€ médhenj, si profesor Shuteriqi,
Dritero Agolli, Petro Marko e Cesk Zadeja, té gjithé na u drejtuan dhe

ftuan pér kafe né barin e Lidhjes. Komplet si grup u ulém.

U dha porosia pér qerasje dhe u futém né bashkébisedim. Profesor
Shuterigi mé drejtohet me njé propozim déshire. Nése mundemi té
kéndojmé kéngén pér Abdyl Frashérin? Kishte shumé déshiré ta
kéndonim ashtu sic¢ ishim té liré, pér kénagésiné e haresé shpirtérore,
ku do té bénin iso edhe té pranishmit. Kéngétares titullare i dhashég
aprovimin: “Merrja Katina!” Ajo ia nisi kéngén me zérin e saj epiko
lirik: "Avdul prishe pasuriné/ njé baré flori/ hipe vaporit dhe vajte/
Brenda né Berlin/...”! Kénga vazhdoi e gjitha, deri sa u mbyll e téra.
Profesor Shuteriqi dhe Driteroi mé té pranishmit e tjeré, jo vetém qé
ishin dhe pjesémarrés té isos, por e shogéronin edhe me fjalén e
belbézuar népér buzé e népér grvké. Heré népér shpirt e heré népér
dritén e shikimit t€ syve...! Ata imitonin ritmin e kéngés me lévizjet e
supeve dhe dallgézimin e gjokseve. Nuk ua shqitja syté as Shuteriqit e

as Driteroit.



Pas mbylljes sé saj, njé pauze engjéllore. Menjéher# nuk ia pértoi
Shuteriqi dhe mu drejtua me até elegancén e tij, stilist si njé hark
violine qé luan sipér telave t& temperuar tingujt e finesave. Me njé
delikates& mjeshtérore hapi fletén e zemrés sé vet dhe mé tha: “1
dashur Lefter, pér kété kéngé tepér kombétare jam shumé i interesuar.
Ajo ka shumé vlera historike dhe mé bén qé té krenohem pér kété burré
kaq madhor né momentet mé kritike dhe mé delikate té politikés

e europiane té asaj kohe. Bén fjalé pér até kohé aq té turbulluar
ballkanike ku kishin ndérmend qé Shqipériné ta shpérbénin krejt dhe si

komb. Ka ndonjé gjurmim té késaj kénge, qé qéndron e freskét gati 100

